
2022 - yil 26 - iyul 473-4-69-Q/22 Qarshi shahar hokimligi

Qarshi shahrining ayrim ko‘chalarida yirik gabaritli va og‘ir vaznli yuk
avtomobillar harakatini cheklash to‘g‘risida

O‘zbekiston  Respublikasi  Prezidentining  2022-yil  11-fevral  kuni
kengaytirilgan tarzda o‘tkazilgan vidioselektr yig‘ilishining 11-sonli bayoni
hamda  Prezident  Adminstratsiyasining  2022-yil  14-fevral  kunidagi
“Avtomobil  yo‘llarida  inson  xavfsizligini  ta’minlashning  ustuvor
yo‘nalishlari  bo‘yicha  tashkiliy  chora-tadbirlar  to‘g‘risida”gi  AF-9-sonli
farmoyishi,  O‘zbekiston  Respublikasi  Bosh  vaziri  A.N.Aripov  tomonidan
2022-yil    31-mart      kuni      tasdiqlangan     “Yo‘l   xaritasi”ning    7-bandi,
Qashqadaryo  viloyati  ichki  ishlar  boshqarmasi  yo‘l  harakati  xavfsizligi
boshqarmasining  2022-yil  5-iyuldagi  №24/6-2063-sonli  xati  ijrosini
ta’minlash  maqsadida,  Qarshi  shahar  xududi  yo‘l  transport  harakat
xavfsizligini  ta’minlash,  yo‘l  transport  hodisasini  oldini  olish,  avtomobil
yo‘llarida  xavfsiz  harakatini  tashkil  etish,  tirbandlikni  oldini  olish,  yo‘l
harakati ishtirokchilariga qulaylik yaratish, o‘lim bilan bog‘liq yo‘l-transport
hodisalarini  oldini  olish  hamda  shaharning  yo‘l  infratuzilmasini  saqlash
maqsadida va O‘zbekiston Respublikasining  “Mahalliy    davlat hokimiyati 
 to‘g‘risida”gi      Qonunining    6-moddasiga asosan,

QAROR QILAMAN:

1.  Qashqadaryo  viloyati  ichki  ishlar  boshqarmasi  yo‘l  harakati
xavfsizligi  boshqarmasining  2022-yil  5-iyuldagi  №24/6-2063-sonli  xati
ma’lumot  va  ijro  uchun  qabul  qilinsin.

2.  Qashqadaryo  viloyati  ichki  ishlar  boshqarmasi  yo‘l  harakati
xavfsizligi boshqarmasi, maxsus ekspluatatsiya montaj bo‘limi hamda Qarshi
shahar Ichki ishlar organlari faoliyatini muvofiqlashtirish boshqarmasi yo‘l
harakat xavsizligi bo‘limi bilan birgalikda:

-  Qarshi  shahar  hududiga  kirish  avtomobil  yo‘llarida  8  tonnalik
avtomobilllar  (3.4-avtomobillarining  harakatlanishini  ta’qiqlangan)  yo‘l
belgisini  o‘rnatish  topshirilsin.

Jumladan;

- 4R-91j “Xonobod q” 0-3 km (I.Karimov va A-380 a.y) ko‘chalar
oralig‘i;

- Mustaqillik ko‘chasi (A-380 a.y va 4R-90 a.y) ko‘chalar oralig‘i;

-  I.Karimov  ko‘chasi  (Temir  yo‘l  bekatidan  va  Sohil  A-380  a.y.)
ko‘chalar oralig‘i;

-  A.Temur ko‘chasi (A-380 a.y Qarshi choyxonasidan Qarluqbog‘ot
(Xonzoda savdo uyi) ko‘chalari oralig‘i);

- Bunyodkor ko‘chasi (Nasaf va Qaluqbog‘ot) ko‘chalari oralig‘i;

-  Qaluqbog‘ot  ko‘chasi  (Xonzoda  savdo  uyi  Bunyodkor  ko‘chasi)
ko‘chalari  oralig‘larida  yirik  gabaritli  va  og‘ir  vazinli  yuk  avtomobillar
harakati cheklansin.

3.  Favqulodda  vaziyatlarda  maxsus  xizmatlar  (tez  tibbiy  yordam,
favqulodda  vaziyatlar,  imtiyozli)  transport  vositalarining  to‘siqsiz
xarakatlanishini  ta’minlash  choralari  ko‘rilsin.

4.  Qarshi  shahar  Ichki  ishlar  organlari  faoliyatini  muvofiqlashtirish
boshqarmasi yo‘l harakat xavsizligi bo‘limi va tegishli tashkilotlardan ushbu
jarayonda  avtomobil  yo‘llarida  8  tonnalik  avtomobilllar  (3.4-
avtomobillarining  harakatlanishini  ta’qiqlangan)  yo‘l  belgisini  o‘rnatish
maqsadida  yetarli  darajada  kuch  va  vositalar  hamda  xodimlar  ajratish
so‘ralsin.

5.  Qarshi  shahar  hokimligi  matbuot  kotibi  (U.Jabborov)  va  Qarshi
shahar  "Nasaf"  teleradiokompaniyasi  (D.Mamadaliyeva)ga  yuqorida

ko‘rsatib o‘tilgan Qarshi shahriga o‘rnatilgan avtomobil yo‘llarida 8 tonnalik
avtomobillar  (3.4-avtomobillarining  harakatlanishini  ta’qiqlangan)  yo‘l
belgisini  o‘rnatish  keng  jamoayotchillika  yetkazilishini  ta’minlash
maqsadida,  mazkur  qarorni  ommaviy  axborot  vositalarida  keng  yoritish
tavsiya etilsin.

6.  Qabul  qilinayotgan  ushbu  qaror  "e-qaror.gov.uz"  elektron  tizimi
orqali elektron ro‘yxatdan o‘tgan kundan boshlab ijrochilarga va jamoatchilik
e’tiboriga yetib borishi inobatga olinsin.

7.  Mazkur  qarorning  ijrosini  nazorat  qilish  shahar  hokimining
o‘rinbosari  v.b  G‘.Sultonov  va  shahar  ichki  ishlar  organlari  faoliyatini
muvofiqlashtirish boshqarmasi boshlig‘i B.Mirzayev zimmalariga yuklatilsin.

Qarshi shahar hokimi N.Xolboyev


